
       Համաձայն ՀՀ տարածքային կառավարման նախարարի 2011 թվականի փետրվարի       14-ի թիվ 20 հրամանով հաստատված <<Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011 թվականի  աշխատանքային ծրագրի>> և ի կատարումն ՀՀ Շիրակի մարզպետի 2011 թվականի մարտի 14-ի <<Հայաստանի Հանրապետության Շիրակի մարզի Բանդիվանի համայնքում   վարչական և ֆինանսական հսկողություն իրականացնելու մասին>> թիվ 26 կարգադրության, աշխատանքային խումբը մասնակցությամբ` ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի պետ` Ռուբեն Հարությունյանի /խմբի ղեկավար/, ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի գլխավոր մասնագետ Իշխան Հարությունյանի /խմբի անդամ/, ՀՀ Շիրակի մարզպետարանի աշխատակազմի հողաշինության և հողօգտագործման բաժին-մարզային հողային պետական տեսչության գլխավոր մասնագետ Լյավա Հակոբյանի /խմբի անդամ/, ՀՀ Շիրակի մարզպետարանի աշխատակազմի ֆինանսական և սոցիալ տնտեսական զարգացման վարչության ֆինանսատնտեսագիտական բաժնի  առաջատար մասնագետ Արտավազդ Գևորգյանի /խմբի անդամ/,  ինչպես նաև ՀՀ Շիրակի մարզի Բանդիվանի գյուղական   համայնքի ղեկավար Արտավազդ Ղուկասյանի, Բանդիվանի համայնքում կատարել է վարչական և ֆինանսական հսկողություն, որն ընդգրկել է  2008 թվականի օգոստոսի 1-ից մինչև 2011 թվականի մարտի 1-ն ընկած ժամանակաշրջանը:

     Վարչական և ֆինանսական հսկողությունն սկսվել է 2011 թվականի մարտի 15-ին  և ավարտվել`  2011 թվականի մարտի24-ին:

     Կատարված ուսումնասիրությունից պարզվել է, որ Բանդիվանի համայնքի ղեկավարի և համայնքի ավագանու կողմից 01.08.2008թ.–01.03.2011թ. ընկած ժամանակաշրջանում որոշակի  աշխատանքներ են կատարվել  համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, համայնքի   սոցիալական և տնտեսական   խնդիրների լուծման ուղղությամբ: 

      Համայնքի բյուջեի, ՄԱԿ-ի ՀՊԾ <<Սնունդ աշխատանքի դիմաց>> և <<Վարձատրվող հասարարական աշխատանքներ>> ծրագրերով կատարվել են համայնքի զարգացման 2009-2013թթ. ծրագրով նախատեսված ակումբի շենքի ընթացիկ նորոգման, եկեղեցու տանիքի հիմնական նորոգման, ներհամայնքայի ճանապարհների փոսային նորոգման և խմելու ջրագծի ներքին ցանցի ընդլայնման աշխատանքներ:

      Համայնքի ղեկավարի կողմից հրավիրվել և անցկացվել են համայնքի ավագանու 39 նիստեր, որոնցում  քննարկվել են համայնքի խնդիրներին վերաբերվող 118 հարցեր և  ընդունվել նույնքան որոշումներ: Համայնքի ղեկավարի կողմից ընդունվել է 12 որոշում և արձակվել 15 կարգադրություն: 

      Համայնքի ավագանու կողմից ընդունվել է ավագանու կանոնակարգը և հաստատվել համայնքի սոցիալ տնտեսական զարգացման 2009-2012թթ. ծրագիրը:        

      Աշխատանքայն խմբի կողմից կատարված ուսումնասիրությունից նաև պարզվել է, որ Բանդիվանի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման ուղղությամբ համայնքի ավագանու և համայնքի ղեկավարի կողմից թույլ են տրվել  մի շարք   թերություններ ու բացթողումներ: 

        Համայնքի ղեկավարը ավագանու քննարկմանը չի ներկայացրել համայնքում կատարված նախորդ  վարչական և ֆինանսական հսկողության վերաբերյալ կազմված 2008թ. օգոստոսի 4-ի  տեղեկանքը և անհրաժեշտ միջոցներ չի  ձեռնարկել տեղեկանքում արձանագրված թերություններն ու բացթողումներն ամբողջությամբ վերացնելու ուղղությամբ: Արդյունքում ուսումնասիրված ժամանակաշրջանում  թույլ են տրվել այնպիսի թերություններ ու բացթողումներ, որոնք արձանագրված են եղել   նախորդ  վարչական և ֆինանսական հսկողության  տեղեկանքում: 

      Թերություններով է կազմված համայնքի զարգացման 2009-2012թթ. ծրագիրը: Փաստաթուղթը լիարժեք տեղեկություններ չի պարունակում համայքի սոցիալ-տնտեսական իրավիճակի մասին, չեն ներկայացվել անհրաժեշտ վերլուծություններ և վիճակագրան տվյալներ: Չեն կատարվել համայնքի բյուջեի ֆինանսական միջոցների գնահատում և քառամյա ժամկետում բյուջեի կատարման կանխատեսումներ: Ծրագրում նախատեսված 6 ծրագրային աշխատանքներում չեն նշվել առաջադրված հիմնախնդիրների նկարագրությունները, աշխատանքների ծավալները, ակնկալվող արդյունքները, պահանջվող ֆինանսական միջոցներն ու ֆինանսավորման աղբյուրները, կատարման ժամկետներն ու պատասխանատուները: 

       ՈՒսումնասիրված ժամանակահատվածում համայնքի ավագանին չի անդրադարձել համայնքի  զարգացման 2009-2012 թ.թ. ծրագրի կատարման ընթացքին և չի քննարկել համայնքի սոցիալական և տնտեսական խնդիրներին վերաբերվող հարցեր: Համայնքի ավագանու որոշումների գերակշռող մասը վերաբերվել է համայնքի բյուջեում կատարված փոփոխություններին և բյուջեի միջոցների օգտագործմանը:  

     Համայնքի ղեկավարի կողմից համայնքի ավագանու նիստերի օրակարգերի նախագծերը չեն ձևավորվել նիստից առնվազն տասը օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել ավագանու անդամներին նիստն սկսվելուց առնվազն յոթ օր առաջ /<<Տեղական ինքնակառավարման մասն>> ՀՀ օրենքի 12-րդ   հոդված/:  

       01.09.2008թ-11.01.2011թ. ընկած ժամանակահատվածում չի ապահովվել <<Տեղական ինքնակառավարման մասին>> ՀՀ օրենքի 12-րդ հոդվածի պահանջը  և համայնքի ավագանու նիստերի օրակարգերը չեն հաստատվել համայնքի ավագանու որոշմամաբ:

      Համայնքի ղեկավարի կողմից խախտվել է <<Տեղական ինքնակառավարման մասին>> ՀՀ օրենքի 11-րդ հոդվածի պահանջը և 13.01.2009-20.04.2009թթ, 15.06.2010-13.12.2010թթ. ժամանակահատվածներում չի ապահովվել ոչ պակաս քան երկու ամիսը մեկ անգամ համայնքի ավագանու նիստերի  անցկացումը:

      <<Իրավական ակտերի մասին>> ՀՀ օրենքի 34-րդ  հոդվածով սահմանված կարգով,  համայնքի ավագանու կողմից ընդունված նորմատիվ բնույթի իրավական ակտերը համայնքի ղեկավարի կողմից չեն ուղարկվել ՀՀ արդարադատության նախարարություն` պետական իրավական փորձաքննության համար: Համայնքի ղեկավարի աշխատակազմի քարտուղարը ոչ միշտ է  ապահովել <<Տեղական ինքնակառավարման մասին>> ՀՀ օրենքի 30-րդ  հոդվածի 8-րդ կետի պահանջը և համայնքի ավագանու առանձին որոշումներ ՀՀ Շիրակի մարզպետարան  կամ չի  առաքել կամ առաքել է սահմանված 7-օրյա ժամկետի խախտմամբ:      

     Համայնքի ավագանու կանոնակարգը ընդունելուն, համայնքի զարգացման 2009-2012թթ. ծրագիրը հաստատելուն, համայնքի բյուջեն հաստատելուն, համայնքի տարածքում տեղական տուրքերի և վճարների դրույքաչափերը սահմանելուն և համայնքի բյուջեի կատարման տարեկան հաշվետվությունը հաստատելուն վերաբերվող համայնքի ավագանու որոշումները <<Իրավական ակտերի մասին>> ՀՀ օրենքի 37-րդ հոդվածի 5-րդ մասի համաձայն չեն ձևակերպված հավելվածների տեսքով: 

       Համայնքի ղեկավարը խախտելով <<Տեղական ինքնակառավարման մասին>> ՀՀ օրենքի 69-րդ հոդվածի և <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 1-ին մասի պահանջները համայնքի բյուջեի կատարման եռամսյակային արդյունքների վերաբերյալ հաղորդումներ չի ներկայացրել համայնքի ավագանուն:
       Համայնքի ավագանու և համայնքի ղեկավարի  որրոշումներում առկա են  <<Իրավական ակտերի մասին>> ՀՀ օրենքով սահմանված օրենսդրական տեխնիկայի կանոնների կիրառման տարբեր խախտումներ: Համայնքի ավագանու և համայնքի ղեկավարի  որոշումների գերակշռող մասը  <<Իրավական ակտերի մասին>> ՀՀ օրենքի      43-րդ  հոդվածի համաձայն չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել:

      Համայնքի ղեկավարի վարձատրության չափը որոշելուն, համայնքի ղեկավարի աշխատակազմի հաստիքացուցակը և պաշտոնային դրույքաչափերը հաստատելուն վերաբերվող  համայնքի ավագանու 2009թ. հունվարի 13-ի թիվ 2, 2010 թվականի հունվարի 11-ի թիվ 1, 2010 թվականի դեկտեմբերի 21-ի թիվթիվ21, 22 որոշումներում լիարժեք հղումներ չեն կիրառվել <<Տեղական ինքնակառավարման մասին>> ՀՀ օրենքի 16-րդ հոդվածի 1-ին մասի 8-րդ կետի, 27-րդ հոդվածի 1-ին կետի, 31-րդ հոդվածի, <<Համայնքային ծառայության մասին>> ՀՀ օրենքի 27-րդ հոդվածի 1-ին կետի դրույթներին և <<ՀՀ Շիրակի մարզի Բանդիվանի համայնքի ղեկավարի աշխատակազմի համայնքային ծառայության պաշտոնների անվանացանկը հաստատելու մասին>> ՀՀ տարածքային կառավարման նախարարի համապատասխան հրամանին: Համայնքի ավագանու 2010 թվականի հունվարի 11-ի թիվ 1 որոշման եզրափակիչ մասում համայնքի ղեկավարի աշխատակազմի առաջատար մասնագետի պաշտոնային դրույքաչափի տոկոսաչափը համայնքի ղեկավարի աշխատավարձի նկատմամբ սխալ է հաշվարկված:

     Համայնքի բյուջեում կատարված փոփոխություններին և բյուջեի միջոցների օգտագործմանը վերաբերվող համայնքի ավագանու որոշումներում /01.04.2010թ. թիվ 4, 28.04.2010թ. թիվ 5, 01.06.2010թ. թիվ 6 և այլն/ հղումներ են կատարվել <<Տեղական ինքնակառավարման մասին>> ՀՀ օրենքին` նշելով հոդվածների համարներ / 4891, 1382 և այլն/, որոնք նշված օրենքում նախատեսված չեն:

      Համայնքի սեփականությունը հանդիսացող հողերի գործառնական նշանակության փոփոխությանը, օտարմանը և վարձակալության իրավունքով օգտագործման տրամադրմանը վերաբերվող համայնքի ավագանու 01.09.2008թ. թիվ 9, 20.07.2009թ. թիվ 8 արձանագրության որոշումները ձևակերպվել են <<Տեղական ինքնակառավարման մասին>> ՀՀ օրենքի  16 հոդվածի 20-րդ կետի և ՀՀ հողային օրենսգրքի պահանջների խախտումներով: 

      Համայնքի 2008-2010թթ. բյուջեների կատարման տարեկան հաշվետվությունները հաստատելու մասին համայնքի ավագանու  որոշումները չեն համապատասխանում <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 7-րդ կետի պահանջներին:

      <<Իրավական ակտերի մասին>> ՀՀ օրենքով սահմանված  օրենսդրական տեխնիկայի կանոնների  տարբեր խախտումներով են ձևակերպված համայնքի ղեկավարի առանձին որոշումները, կարգադրությունները և համայնքի ղեկավարի աշխատակազմի քարտուղարի հրամանները: 

      Համայնքի ղեկավարի և աշխատակազմի քարտուղարի աշխատանքային հարաբերություններին վերավերվող անհատական կարգադրություները գրանցվում են միևնույն հրամանագրքում և ոչ միշտ են հղումներ կատարվել ՀՀ աշխատանքային օրենսգրքի և <<Համայնքային ծառայության մասին>> ՀՀ օրենքի համապատասխան դրույթներին: 

        Համայնքի ղեկավարի  կողմից համայնքային ծառայության ներդրման ուղղությամբ իրականացված աշխատանքներում նույնպես առկա են առանձին թերություններ ու  բացթողումներ: Աշխատակազմի քարտուղարի կողմից համայնքային ծառայողների անձնական գործերի վարումը կատարվել է ՀՀ տարածքային կառավարման նախարարի 2006թվականի նոյեմբերի 7-ի թիվ 20-Ն հրամանով հաստատված <<Համայնքային ծառայողների անձնական գործերը վարելու կարգի>>  7-րդ կետի տարբեր դրույթների   խախտումներով: Առանձին գործերում բացակայում են անձնական թերթիկների և աշխատանքային գրքույկների գրառումները, համայնքային ծառայողի ինքնակենսագրությունը,  անձանական գործերին ծանոթանալու, ստուգված լինելու մասին գրությունները, պաշտոնի նշանակման և դասային աստիճան շնորհելու մասին համայնքի ղեկավարի կարգադրությունն ու աշխատակազմի քարտուղարի հրամանները, ձև N3 և ձև N4 հայտարարությունները, ՀՀ կառավարությանն առընթեր ՀՀ ոստիկանության համապատասխան բաժնի կողմից դատվածություն չունենալու մասին տեղեկանքները, եռամսյակային հաշվետվություններն ու դրանց վերաբերյալ անմիջական ղեկավարի եզրակացությունները: 
     Համայնքի ղեկավարի կողմից չի հաստատվել աշխատակազմի նոր կանոնադրությունն ու աշխատանքային կարգապահական ներքին կանոնակարգը:
     Բանդիվանի համայնքային սեփականություն հանդիսացող գյուղատնտեսական նշանակության հողերը կազմում են 719.2 հա, որից վարելահող` 132.9հա,  արոտ` 586.3հա և այլ հողեր 41.7հա: Ընդերքօգտագործման հողերը կազմում են 36.8հա: 

     Գյուղապետարանում առկա է գյուղատնտեսական նշանակության հողերի համար կնքված և պետական  գրանցման ենթարկված 49 վարձակալության  պայմանագրեր, որից 48 պայմանագրերը կնքվել են    67 հա վարելահողերի համար՚ 329.9 հազ դրամ տարեկան վարձավճարով և մեկ պայմանագիր կնքվել է 1.1 հա արոտի համար՚ 2.8 հազ. դրամ տարեկան վարձավճարով: 

     01.08.2008թ-31.12.2008թ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար  բյուջեով նախատեսված 663.2 հազ.դրամ վարձավճարի դիմաց անհատական անդորրագրերով գանձվել է 677.2 հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին բյուջեով նախատեսվածից ավել է մուտքագրվել 14.0 հազ.դրամ: 

    Համայնքային սեփականություն հանդիսացող գյուղատնտեսական նշանակության հողերի համար 2009 թ. բյուջեով նախատեսված 465 հազ. դրամ վարձավճարի դիմաց անհատական անդորրագրերով գանձվել է 379.5 հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին 2009թ. բյուջեով նախատեսվածից պակաս է մուտքագրվել 85.5 հազ. դրամ:
    2009թվականին աճուրդ վաճառքով օտարվել է համայնքային սեփականություն հանդիսացող 3.1 հա գյուղատնտեսական նշանակության արոտ` 1193,5 հազ. դրամ օտարման գնով:

    Համայնքային սեփականություն հանդիսացող գյուղատնտեսական նշանակության հողերի համար 2010 թ. բյուջեով նախատեսված 495.3 հազ. դրամ վարձավճարի դիմաց անհատական անդորրագրերով գանձվել է 529.0 հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին 2010 թ. բյուջեով նախատեսվածից ավել  է մուտքագրվել 33.7 հազ. դրամ:   

 01.01.2011թ-01.03.2011թ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 66.7 հազ. դրամ վարձավճարի դիմաց անհատական անդորրագրերով գանձվել է 68.8 հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին բյուջեով նախատեսվածից ավել  է մուտքագրվել  2.1 հազ. դրամ: 

    Համայնքային սեփականություն հանդիսացող գյուղատնտեսական նշանակության հողերից օրենքով սահմանված կարգով վարձակալության տրամադրված չէ 65.9 հա վարելահող  և 585.2 հա արոտ: Ընդերքօգտագործման հողերը վարձակալության տրամադրված չեն և չեն շահագործվում:
    Բանդիվանի համայնքի գյուղացիական տնտեսություններում հաշվառված 623 գլուխ  խոշոր եղջերավոր անասունների  առկայության պայմաններում 586.3 հա արոտը ՀՀ օրենսդրությամբ սահմանված կարգով օգտագործման տրամադրված չէ: Համայնքի ղեկավարի կողմից անհրաժեշտ միջոցներ չի ձեռնարկվել ապօրինի հողօգտագործումը կանխելու և արոտի օգտագործումը ՀՀ օրենսդրությանը համապատասխան կազմակերպելու ուղղությամբ:

    Համայնքի բյուջեի եկամտային  և ծախսային մասերի վերլուծությունից պարզվել է, որ համայնքի ղեկավարն ամբողջությամբ չի իրականացրել <<Տեղական ինքնակառավարման մասին>> ՀՀ օրենքի  34-րդ  հոդվածի 2.1 և 2.2 ենթակետերով   սահմանված ֆինանսների բնագավառում իր պարտադիր  լիազորությունները:  
   Համայնքի 2008թ. բյուջեով նախատեսված 7289.5 հազ. դրամ եկամուտների դիմաց փաստացի մուտքը կազմել է 7702.6 հազ. դրամ, կամ եկամուտների պլանը կատարվել է 105.7 % -ով, ավել է հավաքագրվել 413.1 հազ. դրամ: Համայնքի բյուջեով նախատեսված 4687.6 հազ. դրամ սեփական  եկամուտների դիմաց փաստացի հավաքագրվել է 5100.7 հազ. դրամ, ավել է հավաքագրվել 413.1 հազ. դրամ կամ սեփական  եկամուտների պլանը կատարվել է 108.8 % -ով: Պետական բյուջեից համայնքի բյուջեին ֆինանսական համահարթեցման սկզբունքով  տրամադրված 2001.9 հազ. դրամ դոտացիան ստացվել է ամբողջությամբ:
    Համայնքի 2009թ. բյուջեով նախատեսված 5395.8 հազ. դրամ եկամուտների դիմաց փաստացի մուտքը կազմել է 4712.6 հազ. դրամ, կամ եկամուտների պլանը կատարվել է  87.3 % -ով, կամ պակաս է հավաքագրվել 683.2 հազ. դրամ: Համայնքի բյուջեով նախատեսված 2716.3 հազ. դրամ սեփական եկամուտների դիմաց փաստացի հավաքագրվել է 2033.1 հազ. դրամ, պակաս է հավաքագրվել 683.2 հազ. դրամ կամ սեփական  եկամուտների պլանը կատարվել է 74.8 % -ով: Պետական բյուջեից համայնքի բյուջեին ֆինանսական համահարթեցման սկզբունքով  տրամադրված 2019.5 հազ. դրամ դոտացիան ստացվել է ամբողջությամբ:
   Համայնքի 2010 թ. բյուջեով նախատեսված 7626.5 հազ. դրամ եկամուտների դիմաց փաստացի մուտքը կազմել է 7854.4 հազ. դրամ, կամ եկամուտների պլանը կատարվել է  103.0 % -ով, ավել է հավաքագրվել 227.9 հազ. դրամ: Համայնքի բյուջեով նախատեսված 2026.5 հազ. դրամ սեփական  եկամուտների դիմաց փաստացի հավաքագրվել է       2254.4 հազ. դրամ, ավել է հավաքագրվել 227.9 հազ. դրամ կամ սեփական  եկամուտների պլանը կատարվել է 111.2 % -ով: Պետական բյուջեից համայնքի բյուջեին ֆինանսական համահարթեցման սկզբունքով  տրամադրված 3500.0 հազ. դրամ դոտացիան ստացվել է ամբողջությամբ:
   Համայնքի 2011թ. երկու ամիսների բյուջեով նախատեսված 997.5 հազ. դրամ եկամուտների դիմաց փաստացի մուտքը կազմել է 911.9 հազ. դրամ, կամ եկամուտների պլանը կատարվել է  91.4 % -ով, պակաս է հավաքագրվել 85.6 հազ. դրամ: Համայնքի բյուջեով նախատեսված 314.1 հազ. դրամ սեփական  եկամուտների դիմաց փաստացի հավաքագրվել է 328.5 հազ. դրամ, ավել է հավաքագրվել 14.4 հազ. դրամ կամ սեփական  եկամուտների պլանը կատարվել է 104.6 % -ով: Պետական բյուջեից համայնքի բյուջեին ֆինանսական համահարթեցման սկզբունքով  տրամադրված 583.4 հազ. դրամ դոտացիան ստացվել է ամբողջությամբ:
    Համայնքի ղեկավարը խախտել է <<Տեղական ինքնակառավարման մասին>> ՀՀ օրենքի 68-րդ և <<ՀՀ բյուջետային համակարգի մասին>> ՀՀ օրենքի 34-րդ հոդվածների դրույթները և 2008-2010թթ. բյուջեի աուդիտ չի իրականացրել, բյուջեների կատարողականի տարեկան հաշվետվություններն ավագանին քննարկել և հաստատել է առանց աուդիտորական եզրակացության: 
   Բանդիվանի համայնքում ընդամենը հողի հարկի ապառքը 16.03.2011թ. դրությամբ կազմել է 9088.3 հազ. դրամ, որից  2011թ. համայնքի բյուջեում ներառված հողի հարկի ապառքի գումարը կազմել է 288.1 հազ. դրամ, գույքահարկի ապառքը 16.03.2011թ. դրությամբ կազմել է 1132.9 հազ. դրամ, որից  2011թ. համայնքի բյուջեում ներառված գույքահարկի ապառքի գումարը կազմել է 6.7 հազ. դրամ: Համայնքի ղեկավարի աշխատակազմում աշխատավարձի և սոցիալական ապահովության վճարների գծով պարտքեր և պարտավորություններ չկան:

    Համայնքի ղեկավարի կողմից խախտվել է <<Դրամարկղային գործառնությունների մասին>> ՀՀ օրենքի 10-րդ հոդվածի 3-րդ կետի պահնաջները և գանձապահի պարտականությունները հասարակական կարգով չի դրվել աշխատակիցներից որևէ մեկի վրա: Խախտելով նշված օրենքի դրույթը և գանձապահի պարտականությունները կատարել է համայնքի ղեկավարը:

     Աշխատակազմում բացակայում է գանձապահի հետ կնքված պայմանագիրը` նյութական պատասխանատվության, իրեն հանձնված դրամական միջոցների պահպանման վերաբերյալ: Ուսումնասիրված ժամանակահատվածում համայնքի ղեկավարի աշխատակազմի  կողմից դրամարկղի հանկարծակի վերստուգումներ չեն իրականացվել:
   Խախտվել է ՀՀ Կառավարության 06.10.2003թ. թիվ 1408-Ն որոշմամբ հաստատված <<Դրամարկղային գործառնությունների իրականացման կարգի>> 18-րդ կետի պահանջը, այն է` գանձապահի կողմից մուտքի, ելքի օրդերների առանձին հերթականությամբ համարակալում չի կատարվել և համարակալումները չեն վերսկսվել  յուրաքանչյուր տարվա հունվարի 1-ից:
     Համայնքի ղեկավարի աշխատակազմը թերացել է <<Հաշվապահական հաշվառման մասին>> ՀՀ օրեքի 11-րդ հոդվածի պահանջներին համապատասխան հաշվապահական հաշվառում կազմակերպելու և վարելու գործում: Այսպես` խախտելով ՀՀ կառավարության 06.10.2003թ. թիվ 1408-Ն որոշմամբ հաստատված <<Դրամարկղային գործառնությունների իրականացման կարգի>> 4-րդ կետի պահանջը գյուղապետարանի դրամարկղ կանխիկ դրամի մուտքագրման /ընդունման/  փաստաթղթավորումը տարվել է թերություններով: Աշխատակազմում չի կիրառվել վերոհիշյալ որոշմամբ նախատեսված Դր-1  դրամարկղային  մուտքի  օրդեր, Դր-2  դրամարկղային  ելքի  օրդեր տիպային ձևերը, 
ինչպես նաև դրամարկղային մուտքի և ելքի հաշվառման և գրանցման մատյանը (ձև N Դր-4): Հաշվապահությունում գլխավոր գիրք և շրջանառության տեղեկագիր չի վարվել: 
      Գյուղապետարանում նյութական պատասխանատու անձանց կողմից ապրանքանյութական արժեքների քանակագումարային հաշվառում չի տարվել և հիմնական միջոց հանդիսացող ապրանքանյութական արժեքների համարակալում չի կատարվել: Հիմնական միջոցների յուրաքանչյուր առարկայի մաշվածքի տարեկան գումարը չի գրանցվել կուտակիչ տեղեկագրում: 

     16.03.2011թ. դրությամբ դրամարկղի գույքագրման արդյունքներով կանխիկ դրամի տարբերություն /ավելցուկ – պակասորդ/ չի արձանագրվել:
                                                                            ՌՈՒԲԵՆ ՀԱՐՈՒԹՅՈՒՆՅԱՆ

                                                                          ԻՇԽԱՆ ՀԱՐՈՒԹՅՈՒՆՅԱՆ

                                                             ԼՅՈՎԱ ՀԱԿՈԲՅԱՆ

                                                                        ԱՐՏԱՎԱԶԴ ԳԵՎՈՐԳՅԱՆ

                                                                                    ԱՐՏԱՎԱԶԴ ՂՈՒԿԱՍՅԱՆ
